
ABSTRAK 

Kajian ini bertujuan untuk mendapatkan maklumat awal tentang ektoparasit pada 

kumbang tanduk (Oryctes rhinoceros) di ladang kelapa sawit di Sabah. Objektifkajian ini 

termasuklah mengenalpasti ektoparasit pada kumbang tanduk, mengkaji kadar infestasi 

ektoparasit pada kumbang ini serta membandingkan kadar infestasi ektoparasit pada 

kumbang jantan dan kumbang betina. Persampelan telah dijalankan secara intensif di 

antara bulan November hingga Disember 2007 pada Ladang Permai, Lahad Datu dan 

Ladang Langkon, Kota Marudu. Dua kaedah telah digunakan untuk persampelan 

kumbang tanduk iaitu perangkap cahaya dan perangkap feromon (P046 Sime RB). Setiap 

kumbang yang ditangkap diberus menggunakan berus yang telah dibasahkan dengan 

etanol 70% seterusnya berus tersebut dicelupkan dalam botol Bijou yang mengandungi 

etanol 70% dan gliserin. Secara keseluruhan, 364 ekor kumbang tanduk telah ditangkap 

dari kedua-dua ladang kelapa sawit. Sebanyak 30 ekor kumbang tanduk ditangkap di 

Ladang Permai dan 334 ekor kumbang tanduk ditangkap di Ladang Langkon. Oua spesies 

sengkenit telah dikenalpasti sebagai ektoparasit pada kumbang ini iaitu Ixodes spl dan 

Ixodes sp2. Kadar infestasi ektoparasit pada kumbang tanduk di Ladang Permai ialah 

36.7% manakala di Ladang Langkon ialah 35.6%. Didapati, kadar infestasi ektoparasit 

pada kumbang jantan ialah 16.7% dan 41.7% pada kumbang betina. Oi Ladang Langkon, 

kadar infestas ektoparasit pada kumbang jantan dan kumbang betina ialah 31.3% dan 

38.5%. Hasil kajian inijuga menunjukkan tiada infestasi ganda dua pada kumbang ini. 

ABSTRACT 

The aim of this study was to obtain the preliminary information on ectoparasite on 

rhinoceros beetle (Oryctes rhinoceros) in the oil palm plantations in Sabah. The 

objectives of study were to identify the ectoparasite on rhinoceros beetle, to determine the 

infestation rate of ectoparasite on rhinoceros beetle and to compare the infestation rate of 

the male and female beetle. The sampling was carried out in between November and 

December 2007 at Permai Estate, Lahad Datu and Langkon Estate, Kota Marudu. Two 

types of method were used to sample the beetles, light trap and pheromone trap (P041 

Sime RB). Each beetle that has been caught was brushed using a brush which has been 

wet with ethanol 70%. Then, the brush was dipped into a Bijou bottle that containing 70% 

ethanol and glycerine. A total of 364 beetles have been caught at both oil palm plantations. 

Thirty beetles were caught at Permai Estate and 334 beetles were caught at Langkon 

Estate. Two species of ticks were been identified as the ectoparasite on rhinoceros beetle, 

Ixodes spl and Ixodes sp2. The infestation rate of ectoparasite at Permai estate is 36.7% 

and 35.6% at Langkon estate. At Permai Estate, ectoparasite infestation rate on male 

rhinoceros beetle for is 16.7% and female is 41.7%. For Langkon Estate, ectoparasite 

infestation rate on male rhinoceros beetle is 31.2 and 38.5% for female beetle. The result 

of the study also showed that double infestation does not occured on rhinoceros beetle. 

BAB1 

PENDAHULUAN 

1.1 PENGENALAN 

Kumbang tanduk (Oryctes rhinoceros) merupakan sejenis kumbang yang mempunyai ciri-ciri 

seperti antenna yang berbentuk "club", mempunyai kepak keras yang dikenali sebagai elitra 

dan mempunyai tanduk pada bahagian kepala. Kumbang ini mempunyai cir-ciri seksual 

dimorfik yang nyata. Antara ciri-cirinya ialah tanduk untuk jantan yang lebih panjang pada 

jantan dan terdapat buIu-bulu yang kecil (atau dikenali sebagai bulu pubik) pada hujung 

abdomen untuk betina (Vincent, 1983). Dari segi taksonomi, kumbang ini terletak di bawah 

subfamili Dynastinae, famili Scarabaedea dalam order Coleoptera. 

Kumbang ini merupakan sejenis serangga perosak yang merosakkan pucuk tangkai daun dan 

kawasan tumbesaran pokok kelapa sawit. Antara kesan yang ditinggalkan oleh serangan 

kumbang ini ialah bentuk kipas pada pelepah daun pokok kelapa sawit (Ooi, 1988). K.umbang 

dewasa biasanya menebuk lubang pada pelepah daun pokok kelapa sawit sehingga sampai ke 

bahagian dalam untuk memakan tisu pokok kelapa sawit yang lembut. Ini akan 

menyebabkan pertumbuhan pokok kelapa sawit terbantut. 8agi pokok kelapa sawit yang 

dewasa pula, ini akan menyebabkan kekurangan penghasilan buah. Tambahan lagi, lubang 

yang ditebuk olehnya akan memberi peluang kepada patogen yang lain seperti kulat dan 

kumbang "weevil" untuk menyerang pokok kelapa sawit. 

Selain itu, kumbang betina akan bertelur pada pokok kelapa sawit yang telah mati. Biasanya, 

kumbang betina akan bertelur pada pokok kelapa sawit mati yang belum tumbang (Bedfort, 

1976). Telur yang telah dibenam dalam pokok yang mati itu akan menetas dalam masa satu 

minggu. Selepas itu, larva tu askan menjadi peringkat dewasa selepas dua hinggga tiga bulan 

(Bedfort, 1976). Untuk pengetahuan, kumbang ini dapat menghasilkan dua generasi dalam 

setahun. Dengan kata yang lain, kumbang yang baru mencapai peringkat dewasa itu dapat 

bertelur dan larva yang men etas itu dapat mencapai peringka dewasa dalam masa enam bulan. 

01eh itu, kumbang ini akan menjadi perosak yang serious jika tidak diberi perhatian. 

Seperti orgamsma yang lain, kumbang ini mempunyal orgamsma lain yang dapat 

membunuhnya. Di peringkat larva dan pupa, terdapat sejenis kulat yang bemama 

Metarrhizium anisopliae yang dapat menginfeksi larva dan pupa kumbang ini dan rnematikan 

mereka (Bedfort, 1976). Selain itu, terdapat juga sejenis virus yang bernama Baculovirus sp. 

Virus ini juga dapat membunuh kumbang ini dalam peringkat larva sehingga ke peringkat 

dewasa. Oleh itu, kajian telah dijalankan untuk mengenal pasti keberkesanan virus ini sebagai 

faktor kawalan biologi bagi kumbang ini (Huger, 2005). 

Akan tetapi, ektoparasit yang hadir pada kumbang ini juga akan memberi kesan terhadap 

kumbang ini. Secara umum, terdapat empat jenis kumpulan ektoparasit yang wujud, iaitu, 

kutu, pinjal, sengkenit dan tungau. Kutu dan pinjal merupakan organisma yang terletak di 

bawah kelas Insecta. Kutu merupakan sejenis haiwan yang bersaiz kecil yang hidup pada 

haiwan lain dengan menghisap darah perumahnya. Manakala, pinjal pula merupakan sejenis 

serangga yang hidup pada organisma yang lain. Berbeza dengan kutu, pinjal dengan 

menggunakan kaki belakangnya untuk melompat dari satu tempat ke tempat yang lain. 

Sengkenit dan tungau pula merupakan organisma yang diketegorikan di bawah kelas Acari. 

Kedua-dua jenis ektoparasit ini mempunyai empat pasang kaki. 

Antara perbezaan utama antara sengkenit dan tungau adalah kedudukan kaki pada badan 

mereka dan segmentasi pada badan mereka (Amour et aI, 1993). Untuk sengkenit, kakinya 

lebih tertumpu pada bahagian sisi di tepi abdomennya. Manakala untuk tungau pula, kakinya 

tidak mempunyai ordinasi yang sedemikian. Dari segi segmentasi badan, segmen badan 

sengkenit dapat dijelaskan dengan jelas, manakala, tungau tidak. Sesetengah tungau 

mempunyai bentuk badan yang tidak dapat dibezakan dengan jelasnya dimana abdomen da 

toraks. 

Keempat-empat jenis ektoparasit ini berkemungkinan besar untuk hadir pada kumbang ini. 

Malah, kesannya terhadap kumbang ini masih belum diketahui. Akan tetapi, ektoparasit-

ektoparasit ini dapat memberi pintu masuk kepada patogen kumbang ini untuk menyerang 

kumbang ini. 

1.2 JUSTIFlKASI KAJIAN 

Kajian ini adalah bertujuan untuk mendapatkan ketumpatan infestasi ektoparasit pada Oryctes 

rhinoceros. Dengan mendapatkan ketumpatan infestasi ektoparasit pada kurnbang ini, 

maklumat-maklumat seperti mobiliti kumbang ini dapat diperolehi. Secara umum, kehadiran 

ektoparasit akan menjejas tahap kesihatan perumahnya. Oleh itu, infestasi ektoparasit pada 

kumbang ini berkemungkinan akan mengurangkan vitaliti 0. rhinoceros. Selain itu, didapati 

kajian ektoparasit pada 0. rhinoceros adalah sangat terhad. Kebanyakan kajian yang 

dijalankan pada o.rhinoceros hanya terhad kepada endoparasit dan kerosakan yang dibuat 

pada pokok kelapa sawit. Oleh itu, kajian ini diharapkan akan menyediakan maklumat awal 

ektoparasit pada 0. rhinoceros. 

1.3 OBJEKTIF KAJIAN 

Objektif kajian ini adalah untuk mengenalpasti ektoparasit yang didapati pada Oryctes 

rhinoceros di ladang kelapa sawit. Selain itu, kajian ini juga adalah untuk mengkaji kadar 

infestasi ektoparasit pada 0. rhinoceros di kedua-dua lokasi kajian iaitu Ladang Permai dan 

Ladang Langkon. Dengan ini, perbandingan infestasi ektoparasit dapat dibuat. Selain itu, 

perbandingan bilangan infestasi ektoparasit pada kumbang jantan dan betina juga dibuat. Ini 

adalah untuk menentukan sarna ada terdapat perbezaan antara kadar infestasi bagi kumbang 

jantan dan juga kumbang betina. 

BAB2 

ULASAN PERPUSTAKAAN 

2.1 PENGENALAN KEPADA KUMBANG TANDUK 

Kumbang tanduk (Oryctes rhnoceros) merupakan sejenis kumbang yang mempunyai 

tanduk pada bahagian atas pronotum pada kumbang itu (Rajah 2.1). Kumbang ini adalah 

kumbang yang memakan pucuk pokok sebagai makanan utama atau dipanggil sebagai 

pemakan kayu. Kumbang ini merupakan sejenis serangga perosak untuk kelapa sawit. Ini 

kerana kumbang yang dewasa akan menembus masuk ke dalam pucuk pokok kelapa 

sawit dan merosakkan pelepah daun yang mud a (Ooi, 1988). Kerosakan yang dibiarkan 

oleh kumbang akan memberi peluang kepada kulat dan kumbang 'weevil' untuk 

menyerang pokok kelapa sawit (Bedfort, 1974). Malah, kumbang ini juga gemar untuk 

membenamkan telur mereka yang telah disenyawakan ke dalam kayu tumbang ataupun 

pokok kelapa sawit yang kaya dengan selulosa (Bedfort, 1976). Dengan ini, larva yang 

men etas dari telur akan mendapatkan makan mereka dengan segera. 

Rajah 2.1: Bentuk rupa Oryctes rhinoceros bagi kumbang betina. 

Menurut Haack & Slansky (1987), larva pemakan kayu kebanyakanya adalah 

'scarabaiefonn'. Kumbang ini adalah kumbang jenis pemakan kayu. Oleh itu, kumbang 

ini juga mempunyai ciri-ciri seperti badan yang memanjang, bentuk badan yang silinder 

atau tipis. Ini adalah bergantung kepada jenis pemakanan mereka. Oleh kerana kumbang 

ini merupakan pemakan zilem, maka, bentuk badan adalah cenderung untuk berbentuk 

silinder yang memanjang (Haack & Slansky, 1987). Sepanjang pembesaran, panjang 

badan akan berkurang. Jika diperhatikan dengan teliti, kita akan dapati bentuk dewasa 

masih memparnerkan beberapa ciri yang wujud semasa peringkat larva seperti kehadiran 

bahagian badan yang berwarna putih yang kini diselaputi dengan kulit keras .. Ini kerana 

perangai pemakanan masih adalah sarna. Dari segi pertanian, kumbang ini adalah perosak 

yang serious. lni telah dapat dibuktikan oleh banyak peyelidik di seluruh dunia. Selain itu, 

Haack & Slansky (1987) juga mengatakan bahawa pemakan kayu akan mencari perurnah 

mereka dengan menggunakan sarna ada bau kimia yang dihasilkan oleh perumah rnereka 

ataupun pencarian yang secara rarnbang. Selain itu, kajian menunjukan bahawa terdapat 

dua jenis penyakit yang marnpu membunuh kumbang tanduk. Antara penyakit yang 

disebabkan oleh sejenis virus yang bernarna virus Oryctes (Bedfort, 1976). Selain itu, 

terdapat juga sejenis kulat yang bernama Metarhizium anisopliea dapat membunuh pupa 

kumbang ini apabila kulat ini muncul pada persekitaran kumbang ini (Bedfort, 1976). 

2.2 PENGKELASAN TAKSONOMI BAGI Oryctes rhinoceros 

Menurut Britton (1956), kumbang ini adalah berada di bawah Famili Scarabaeidae 

dengan mempunyai ciri-ciri berikut; abdomen mempunyai enam ventrites yang nyata, 

antena adalah kurang daripada 11 segmen, mandibel tidak kelihatan dari atas, anterior 

tibia mempunyai tiga hingga lima gigi. Akan tetapi, pengkelasan yang lebih mendalam 

tidak terdapat dalam buku panduan ini. Secara umum, Oryctes rhinoceros rnerupakan 

kumbang yang terletak di bawah subfamili Dynastinae. Dynastinae subfamili meliputi 

kumbang yang bertanduk seperti Chalcosoma rnoellenkampi, C. atlas, Eupatorus 

gracilicornis dan lain-lain lagi. Antara ciri-ciri ahli subfmili ini adalah seksual dimorfik 

yang wujud antara betina dan jantan (Rajah 2.2). Seperti, struktur tanduk yang lebih 

pendek (ataupun tidak wujud bagi sesetengah spesies). 

Rajah 2.2 : Ciri-ciri dimorfik pada Dynastinae. Kumbang di kiri merupakan betina 

manakala di kanan merupakan kumbangjantan. 

2.3 PENGENALAN KEPADA EKTOPARASIT 

Ektoparasit merupakan organisma yang hidup di permukaan badan organisma yang lain 

pada jangkamasa yang panjang pada peringkat dewasa. Ektoparasit dapat menyesuaikan 

diri dengan perumah mereka dan mendapatkan makanan daripada perumah mereka 

(Marshall, 1981). Manakala, perumah akan mengalami kerugian yang tidak akan 

menyebabkan kematian. Ini juga menjelaskan bahawa terdapat ko-evolusi antara perumah 

dan juga ektoparasit. lni kerana, perumah mereka akan menyesuaikan diri dengan 

kehadiran ektoparasit pada badan mereka manakala ektoparasit pula, akan menyesuaikan 

cara hidup yang bergantung sepenuhnya kepada perumah (Houck, 1990). 

Secara umum, terdapat empat jenis kumpulan ektoparasit, iaitu, tungau, sengkenit, kutu 

dan pinja!. Tungau dan sengkenit merupakan ektoparasit yang berada dalam Order Acari. 

Manakala kutu dan Pinjal pula terletak dalam Kelas Insecta. Secara umum, tungau dan 

sengkenit mempunyai rupabentuk yang hampir serupa tetapi berbeza dari segi saiz di 

mana sengkenit adalah lebih besar berbanding dengan tungau. Selain itu, tungau hanya 

mempunyai sedikit bulu pada badannya dan hipostoma untuk tungau adalah tidak bergigi. 

Berbeza dengan tungau, sengkenit adalah mempunyai bulu panjang di badannya dan 

hipostom untuk sengkenit adalah bergigi (Vijayamma, 1985). 

Menurut Wahab (1988), sengkenit adalah dikelaskan di bawah Suborder Metastigmata 

yang boleh dipecahkan kepada dua famili, iaitu Ixodidae yang dikenali sebagai sengkenit 

keras dan Argasidae yang dikenali sebagai sengkenit lembut. Sengkenit daripada kelas 

Ixodidae, kebanyakanya menjangkiti mamalia seperti lembu. Selain itu, sesetengah 

sengkenit akan berpindah dari satu perumah ke perumah yang lain. Keadaan ini dapat 

dikelaskan dalam tiga bentuk iaitu sengkenit satu-perumah, sengkenit dua-perumah dan 

sengkenit-tiga perumah. Perbezaan antara ketiga-tiga jenis sengkenit ialah bilangan 

perumah dalam satu kitar hidup. Untuk sengkenit satu perumah, ia hanya hidup pada satu 

perumah. Manakala untuk sengkenit dua-perumah dan tiga-perumah, ia akan hidup pada 

perumah yang berasingan dalam satu kitar hidup. Mereka akan mencari perumah yang 

baru (sama spesies dengan perumah yang lama) selepas meninggalkan perumah yang 

lama. Manakala untuk kelas Argasidae pula, kebanyakanya akan menjangkiti burung. 

Tungau terletak di bawah tiga suborder iaitu, Mesostigmata, Astigmata dan Prostigmata. 

Mesostigmata merupakan tungau yang mempunyai stigmata yang terletak pada koksa 

kedua dan koksa keempat (Wahab, 1988). Terdapat sebanyak 50 famili yang terletak 

dalam suborder ini. Akan tetapi, hanya tungau dari famili Dennanyssidae yang menarik 

perhatian ahli parasitologi. Ini kerana famili yang lain bukan organisma parasit yang 

penting. Kebanyakan daripada mereka hanya merupakan perosak makanan simpanan. 

Contohnya, spesies Dermanyssus gallinea yang menjangkiti ayam dan spesies yag 

berkaitan. Manakala Astigmata merupakan tungau yang mempunyai lapisan kitin yang 

lembut tanpa stigmata. Antara famili yang penting dalam kajian parasitologi adalah famili 

Pyroglyphidae dan Sarcoptidae. Sesetengah spesies dari famili-famili ini adalah di bawah 

kelas habuk rumah yang akan menyebabkan tindakbalas alahan saluran pernafasan 

(Wahab, 1988). Untuk tungau prostigmata, stigmata (ataupun liang trakea) terdapat di 

antara kelisera dan prodosoma. Antara famili yang penting dalam suborder ini adalah 

Trombiculidae, Pyemotidae dan Demodicidae. Famili Tromculidae adalah penting kerana 

tungau ini boleh membawa penyakit taipus belukar dan dennatitis. 

Menurut Askew (1971), kutu adalah organisma yang hidup secara parasitisme, manakala, 

pinjal tidak. Semasa peringkat larva, pinjal merupakan organisma bebas yang tidak hidup 

secara parasitik. Sebaliknya, kutu merupakan organisma paras it penuh manakala pinjal 

bukan merupakan organism a parasit penuh. Selain itu, pinjal lebih banyak bergantung 

kepada kaki belakangnya untuk melompat. Oleh itu, kaki belakangnya adalah lebih besar 
:r 

berbanding dengan kaki depannya. Kutu boleh dikelaskan dalam dua order iaitu ~ 
(;,') 

~ 

Mallophaga dan Anoplura. Untuk Mallophaga, struktur mulutnya adalah diubahsuaikaif:~ ~~ ... ~ "~ ... 

~~ 
f··· ......: 

untuk menggigit. Manakala Anoplura pula, struktur mulutnya terubahsuaikan untuk hisaIiD ;:;:~ 
t:!-'-~ 

fE E 
Dengan ini, Mallophaga kerap kali dinamakan sebagai kutu gigit (chewing lice) dan- gi 

~\J .. -.~ 
Anoplura sebagai kutu hisap (sucking lice). Malah, Mallophaga pula dibahagikan kepada 0 

tiga suborder iaitu Amblycera, Ischnocera dan Rhyncohthirina. Ketiga-tiga suborder 

adalah merupakan ektoparasit yang penting. Untuk sesetengah spesies Mallophaga, 

mereka mempunyai kelakuan foresi (phoresy). Ini merupakan satu keadaan dimana 

ektoparasit meninggalkan perumahnya dan bertumpang di organisma lain untuk tujuan 

pengangkutan (May, 1995). Ektoparasit ini hanya menumpang di organism a ini dan tidak 

menghisap haemolimfa sebagai makanan. Antara organisma yang ditumpang oleh 

Mallophaga ialah Ornithomya iaitu sejenis lalat hippoboscid yang berkepak. Apabila lalat 

ini berhinggap pada perumah yang baru, "penurnpang" akan meninggalkan lalat tersebut 

dan tinggal pada perumah yang baru ini. Biasanya, foresi berlaku apabila perumahnya 

mati dan ektoparasit ini mencari perumah yang baru. 

